
Biddanoa ‘e Tulu: sa de XVIII editzionis de su Prémiu Benvenuto Lobina  

 

Sàbudu, su 7 de làmpadas de su 2025, torrat su Prémiu de poisia in lìngua sarda dedicau a su grandu poeta 

e iscritori biddanoesu Benvenuto Lobina. Ocannu si lompit a sa de XVIII editzionis e totu sa bidda si preparat 

po arriciri s’eventu in ocasioni de àterus duus atòbius de importu: sa festa de su Patronu Santu Giulianu 

Màrtiri, chi ocannu dd’organizant is levas ‘65, ‘75, ‘85, ‘95 e ‘05 e sa sagra de sa cerèxia, organizada de sa 

Proloco. Su Cuncursu ddu promovit su Comunu de Biddanoa ‘e Tulu impari cun sa Biblioteca Comunali, chi 

at postu a disponimentu totu is ainas ùtilis po presentai is domandas, mentras chi sa tzirimònia de 

premiatzioni at a èssiri a incuru de s’Assòtziu "Le Ciliegie Scalze", cun is poetas bincidoris chi ant a lìgiri is 

òperas insoru cun acumpangiamentu musicali in palcu de su duo Gian Luca e Giusy. Is premiaus ant a 

arriciri produtus de s’artigianau sardu e produtus alimentaris e de s’ortalìtzia locali. Custus is cumponentis 

de sa giuria: presidenti Salvatore Tola, visupresidenti Anna Cristina Serra, giuraus Franca Marcialis, Paolo 

Boi e Sandro Ghiani. Sa scadéntzia po sa presentada de is traballus fuat su 22 de abrili. Ant pigau parti 40 

poetas cun 15 poisias a tema de amori in sa setzioni A e 25 in tema lìbberu po sa setzioni B. 


